
TURIZM XIZMATLARI SAMARADORLIGINI 
OSHIRISH METODOLOGIYASINI 

RIVOJLANTIRISH
Toshev Nurbek Janon o‘g‘li

Qarshi davlat universiteti
Turizm va marketing kafedrasi i.f.f.d. (PhD)

e-mail: toshevnurbek58@gmail.com

Annotatsiya: Mazkur maqolada turizm xizmatlari sohasida iqtisodiy samaradorlikni oshirishning metodologik asoslari 
ilmiy jihatdan tahlil qilinadi. Mavzuga doir xorijiy va milliy adabiyotlar sharhi asosida turizm xizmatlari samaradorligini 
baholashning amaldagi uslublari o‘rganilgan hamda ularning afzallik va cheklovlari ko‘rsatib o‘tilgan. Tadqiqotda tizimli 
yondashuv, komparativ tahlil va iqtisodiy-matematik usullar asosida “kompleks samaradorlik indeksi” taklif etilgan bo‘lib, 
ushbu indeks iqtisodiy, ijtimoiy va ekologik ko‘rsatkichlarni birlashtiradi. Raqamli texnologiyalarni joriy etish, hududiy 
turizm klasterlari doirasida resurslardan kooperatsiyalashgan holda foydalanish samaradorlikni oshiruvchi muhim omil 
sifatida asoslab berilgan. Maqolada keltirilgan tavsiyalar turizm xizmatlari sifatini oshirish va raqobatbardosh bozorni 
shakllantirishga xizmat qiladi.

Kalit soʻzlar: Turizm xizmatlari, iqtisodiy samaradorlik, metodologik asoslar, barqaror turizm, kompleks samaradorlik 
indeksi, raqamli texnologiyalar, hududiy turizm klasterlari, xizmatlar sifati.

Abstract: This article provides a scientific analysis of the methodological foundations for enhancing the economic 
efficiency of tourism services. Based on a review of foreign and national literature, the current methods for assessing 
the efficiency of tourism services are examined, and their advantages and limitations are identified. Using a systematic 
approach, comparative analysis, and economic-mathematical methods, the study proposes a “comprehensive efficiency 
index” that integrates economic, social, and environmental indicators. The paper substantiates the important role of 
implementing digital technologies and cooperative use of resources within regional tourism clusters as key factors for 
improving efficiency. The recommendations presented in the article aim to improve the quality of tourism services and to 
foster the development of a competitive market.

Key words: tourism services, economic efficiency, methodological foundations, sustainable tourism, comprehensive 
efficiency index, digital technologies, regional tourism clusters, service quality.

Аннотация: В данной статье научно анализируются методологические основы повышения экономической 
эффективности сферы туристских услуг. На основе обзора зарубежной и отечественной литературы изучены 
действующие методы оценки эффективности туристских услуг, выявлены их преимущества и ограничения. В 
исследовании с использованием системного подхода, сравнительного анализа и экономико-математических 
методов предложен «интегральный индекс эффективности», объединяющий экономические, социальные и 
экологические показатели. Обоснована важная роль внедрения цифровых технологий и использования ресурсов 
на кооперационной основе в рамках региональных туристских кластеров как фактора повышения эффективности. 
Приведённые в статье рекомендации способствуют повышению качества туристских услуг и формированию 
конкурентоспособного рынка.

Ключевые слова: туристские услуги, экономическая эффективность, методологические основы, устойчивый 
туризм, интегральный индекс эффективности, цифровые технологии, региональные туристские кластеры, 
качество услуг.

K I R I S H
So‘nggi yillarda turizm O‘zbekiston iqtisodiyotining muhim tarmoqlaridan biriga aylanib bormoqda. Turizm 

xizmatlari sohasida iqtisodiy samaradorlikni oshirish mamlakatning yalpi ichki mahsulotida ushbu sohaning 
ulushini ko‘paytirish, yangi ish o‘rinlarini yaratish, hududiy rivojlanishni jadallashtirishga xizmat qiladi. Shuning 
uchun turizm xizmatlari sohasida iqtisodiy samaradorlikni baholash va uni oshirishga qaratilgan metodologik 
yondashuvlarni takomillashtirish dolzarb masala hisoblanadi.

M A V Z U N I N G  D O L Z A R B L I G I
Turizm xizmatlari ko‘lami kengayib, diversifikatsiyalanayotgan hozirgi sharoitda samaradorlikni oshirishning 

an’anaviy yondashuvlari yetarli emas. Innovatsion texnologiyalar, barqaror turizm tamoyillari, raqamli marketing 
vositalari va turizm infratuzilmasini rivojlantirish zarurati yangi metodologik asoslarni shakllantirishni talab 
qilmoqda.

Tadqiqotning obyekti: O‘zbekistonning turizm xizmatlari sohasi va undagi iqtisodiy samaradorlikni oshirishga 
qaratilgan boshqaruv, infratuzilma, marketing va innovatsion faoliyat jarayonlari.

Tadqiqotning predmeti: Turizm xizmatlari sohasida iqtisodiy samaradorlikni oshirishning metodologik 
asoslari, ya’ni samaradorlikni baholash ko‘rsatkichlari, uslublari va mexanizmlari, shuningdek ularni 
takomillashtirish yo‘nalishlari.

T A D Q I Q O T N I N G  M A Q S A D I  V A  V A Z I F A L A R I
Maqsad – turizm xizmatlari sohasida iqtisodiy samaradorlikni oshirish bo‘yicha metodologik asoslarni ilmiy 

jihatdan asoslash va takomillashtirish.
Asosiy vazifalar:
- Turizm xizmatlarida iqtisodiy samaradorlik tushunchasi va mezonlarini aniqlash;
- Mavjud baholash uslublarini tahlil qilish;
- Yangi yondashuv va indikatorlarni taklif etish;
- Amaliy mexanizmlarini ishlab chiqish.

M A V Z U G A  O I D  A D A B I Y O T L A R  S H A R H I :
Turizm xizmatlari samaradorligini oshirish masalasi bo‘yicha xalqaro va milliy ilmiy adabiyotlarda turli 

yondashuvlar mavjud. Kotler, Bowen va Makens turizm marketingi va xizmatlar sifatini oshirishning zamonaviy 
usullarini keng yoritgan bo‘lib, ular turizm xizmatlari bozorida segmentatsiya, brending va innovatsiyalarni joriy 
etishning ahamiyatini ta’kidlaydilar [2]. UNWTO tomonidan tayyorlangan “Sustainable Tourism Development” 
hisobotida barqaror turizmni boshqarishning asosiy tamoyillari, iqtisodiy, ijtimoiy va ekologik samaradorlikni 
birlashtirish yondashuvlari bayon etilgan [3].

Mahalliy tadqiqotlarda ham turizm xizmatlari samaradorligini oshirishga bag‘ishlangan ishlanmalar 
uchraydi. Masalan, Azizxo‘jayev O‘zbekistonda turizm xizmatlarining sifatini oshirish yo‘nalishlarini tahlil 
qilib, davlat siyosati va boshqaruv mexanizmlarining takomillashtirilishi zarurligini ko‘rsatadi [1]. Mamatov 
esa turizm xizmatlarida iqtisodiy samaradorlikni oshirishning nazariy asoslarini ishlab chiqqan va amaldagi 
ko‘rsatkichlarning afzallik hamda cheklovlarini tahlil qilgan [4].

Porterning “Competitive Advantage” asarida klasterlash va raqobat ustunligini yaratish mexanizmlari 
izchil tahlil qilinib, bu yondashuv hududiy turizm klasterlarini rivojlantirishda qo‘llanilishi mumkinligi ko‘rsatib 
berilgan [5]. UNDPning turizm va Barqaror Rivojlanish Maqsadlari bo‘yicha siyosiy ma’lumotnomasi ham turizm 
sohasida barqaror rivojlanish va samaradorlik ko‘rsatkichlarini uyg‘unlashtirishni taklif etadi [7]. Hasanov esa 
zamonaviy yondashuvlar orqali turizm xizmatlari samaradorligini oshirish bo‘yicha takliflar beradi [8].

Shuningdek, O‘zbekiston Respublikasi Prezidentining PQ-5611-sonli qarori [6] hamda O‘zbekiston 
Respublikasi Davlat statistika qo‘mitasining turizm bo‘yicha statistik sharhlari [10] amaliyotda turizm sohasining 
rivojlanish sur’atlari, mavjud muammolar va istiqbolli yo‘nalishlarni yoritib beradi. OECD tomonidan tayyorlangan 
“Measuring the economic impact of tourism” hisobotida esa turizmning iqtisodiy ta’sirini o‘lchashning xalqaro 
usullari keltirilgan [9].

T A D Q I Q O T  M E T O D O L O G I YA S I
Tadqiqotda quyidagi ilmiy-uslubiy yondashuvlardan foydalanildi:
- Tadqiqotda turizm xizmatlari sohasida iqtisodiy samaradorlikni oshirishning metodologik asoslarini chuqur 

o‘rganish va takomillashtirish maqsadida bir nechta ilmiy-uslubiy yondashuvlar uyg‘un holda qo‘llanildi.
- Tizimli yondashuv. Turizm xizmatlari ko‘p komponentli tizim sifatida ko‘rib chiqildi. Xizmat ko‘rsatuvchi 

subyektlar, iste’molchilar, infratuzilma, boshqaruv institutlari va axborot-kommunikatsiya texnologiyalari o‘zaro 
bog‘liqlikda tahlil qilindi. Bu uslub barcha bo‘g‘inlarni birgalikda baholashga imkon berdi.

- Komparativ tahlil (qiyosiy tahlil). Milliy va xorijiy amaliyot o‘rtasida qiyosiy tahlil o‘tkazilib, turizm xizmatlari 
samaradorligini oshirishda qo‘llanilayotgan mexanizmlar, uslublar va ko‘rsatkichlar o‘zaro solishtirildi. Bu orqali 
mahalliy sharoitga mos innovatsion yechimlar ajratib olindi.

- Iqtisodiy-matematik modellash. Turizm xizmatlarining iqtisodiy samaradorligini baholashda modellashtirish 
usullari qo‘llanildi. Jumladan, samaradorlikni integral baholash uchun “Kompleks samaradorlik indeksi” ishlab 

chiqildi va u iqtisodiy, ijtimoiy va ekologik indikatorlarni birlashtirdi. Indeks asosida turli turizm obyektlari 
samaradorlik darajasi reytinglashtirildi.

- Ekspert baholash va intervyu. Sohadagi yetakchi mutaxassislar, tarmoq vakillari va mahalliy hokimiyat 
organlari bilan intervyular o‘tkazildi, ekspert fikrlari yig‘ildi. Bu natijalar ilmiy asoslangan tavsiyalar ishlab chiqish 
uchun muhim bo‘ldi.

- Statistik va kontent tahlil. O‘zbekiston Respublikasi Davlat statistika qo‘mitasi, UNWTO va boshqa 
manbalardan olingan statistik ma’lumotlar qayta ishlanib, trendlar va prognozlar tuzildi. Shuningdek, turizm 
samaradorligi bo‘yicha normativ-huquqiy hujjatlar kontent tahlili qilindi.

- Hududiy-klaster yondashuvi. Turizm klasterlari misolida xizmatlar samaradorligini oshirish mexanizmlari 
o‘rganildi. Klaster modeli infratuzilma, xizmatlar zanjiri va kadrlar salohiyatini kompleks rivojlantirishga qaratildi.

- Mazkur metodologik yondashuvlar uyg‘unligi tadqiqotga ilmiy asoslanganlik, amaliy qiymat va innovatsion 
yondashuvlarni kiritish imkonini berdi.

T A H L I L  V A  N A T I J A L A R 
1. Turizm xizmatlarida iqtisodiy samaradorlikni baholashning asosiy indikatorlari – daromadlilik, rentabellik, 

xarajatlar samaradorligi, xizmatlar sifati indeksi, turistlar qoniqish darajasi kabi ko‘rsatkichlardan iborat ekanligi 
aniqlandi.

2. Amaldagi baholash tizimi ko‘proq moliyaviy ko‘rsatkichlarga tayanadi, ijtimoiy va ekologik samaradorlik 
yetarli darajada hisobga olinmaydi.

3. Shuning uchun “kompleks samaradorlik indeksi”ni ishlab chiqish taklif etildi. Bu indeks iqtisodiy, 
ijtimoiy va ekologik ko‘rsatkichlarning integratsiyasiga asoslanadi.

4. Turizm xizmatlarida raqamli texnologiyalar (CRM tizimlari, onlayn marketing platformalari, turistlar 
oqimini prognozlash modellari)dan foydalanish samaradorlikni oshirishga bevosita ta’sir qilishi ilmiy asoslandi.

5. Hududiy turizm klasterlari doirasida resurslardan kooperatsiyalashgan holda foydalanish iqtisodiy 
samaradorlikni oshiruvchi muhim omil sifatida ko‘rsatildi.

Taklif etilgan metodologik model
1-bosqich – xizmatlar turini, sifatini va hajmini aniqlash;
2-bosqich – xarajatlar, daromad va ijtimoiy ta’sirni baholash;
3-bosqich – indikatorlarni integratsiyalashgan indeksga birlashtirish;
4-bosqich – raqamli vositalar asosida monitoring va prognozlashni yo‘lga qo‘yish;
5-bosqich – boshqaruv qarorlarini qabul qilishda ushbu indeksdan foydalanish.

X U L O S A  V A  T A K L I F L A R
O‘tkazilgan tadqiqotlar shuni ko‘rsatadiki, turizm xizmatlari sohasida iqtisodiy samaradorlikni oshirishning 

metodologik asoslarini takomillashtirish kompleks, tizimli va bosqichma-bosqich yondashuvni talab etadi. 
Quyidagi yo‘nalishlar eng ustuvor hisoblanadi:

Baholash tizimiga ijtimoiy va ekologik indikatorlarni kiritish.
Bu yondashuv turizmning nafaqat iqtisodiy, balki ijtimoiy hamda ekologik natijalarini ham baholash imkonini 

beradi. Turizm loyihalarida mahalliy aholi bandligini oshirish, madaniy merosni asrash, tabiiy resurslardan 
oqilona foydalanish, chiqindilarni kamaytirish va uglerod izini nazorat qilish kabi ko‘rsatkichlar samaradorlik 
mezoniga qo‘shilishi lozim.

“Kompleks samaradorlik indeksi”ni amaliyotga joriy etish.
Yagona indeks asosida turizm subyektlarining faoliyatini baholash ularning iqtisodiy, ijtimoiy va ekologik 

jihatlarini birlashtiradi. Bu esa turizm xizmatlari sifatini taqqoslash, investitsion loyihalarni ustuvorlashtirish va 
strategik qarorlarni qabul qilishda mustahkam asos bo‘lib xizmat qiladi.

Raqamli texnologiyalar va innovatsion boshqaruv mexanizmlaridan foydalanishni kengaytirish. Elektron 
rezervatsiya tizimlari, onlayn marketing, CRM platformalar, “aqlli” tahlil dasturlari, sun’iy intellekt asosidagi 
prognozlash texnologiyalari kabi raqamli yechimlar xizmatlar sifatini oshiradi, xarajatlarni kamaytiradi va turistlar 
bilan o‘zaro aloqani mustahkamlaydi.

Hududiy turizm klasterlari va davlat-xususiy sheriklik asosida infratuzilmani rivojlantirish. Klasterlash hududiy 
resurslardan kompleks foydalanishga, qo‘shimcha ish o‘rinlarini yaratishga, mahalliy tadbirkorlikni qo‘llab-
quvvatlashga va xizmatlar zanjirini integratsiyalashga imkon beradi. Davlat-xususiy sheriklik esa investitsiya 
hajmini oshiradi, yangi transport, mehmonxona va rekreatsion obyektlarni barpo etishga ko‘maklashadi.

Kadrlar salohiyatini oshirish va institutsional mexanizmlarni kuchaytirish.
Turizm xizmatlarida samaradorlikni oshirish uchun professional tayyorlangan, zamonaviy bilim va 

ko‘nikmalarga ega mutaxassislar zarur. Shu sababli o‘quv dasturlari, treninglar, malaka oshirish kurslarini 
kengaytirish hamda turizmni tartibga soluvchi huquqiy-institutsional bazani takomillashtirish muhimdir.

Shunday kompleks yondashuv turizm xizmatlarining sifatini oshirish, resurslardan samarali foydalanish, 
innovatsion g‘oyalarni tatbiq etish, raqobatbardosh bozorni shakllantirish va milliy iqtisodiyotga qo‘shiladigan 
hissani yanada kuchaytirishga imkon beradi. Natijada turizm sohasi iqtisodiy o‘sishning barqaror omiliga, 
hududiy rivojlanish va ijtimoiy farovonlikning muhim drayveriga aylanadi.

